
Cyflwyniad ac arweiniad i staff 
 
Dyma Strategaeth Bioamrywiaeth a Datgarboneiddio cymeradwyo AaGIC ar gyfer 
2021-24.  
 
Datblygwyd y strategaeth hon gan y Grŵp Rhanddeiliaid Staff Bioamrywiaeth a 
Newid Hinsawdd, gydag aelodaeth wirfoddol o bob rhan o’r sefydliad (gweler Atodiad 
1) a chafodd ei chymeradwyo gan y Tîm Gweithredol.  Mae’r strategaeth hon yn 
ystyried adborth a dderbyniwyd drwy ymgysylltu â’r staff yn ystod Mai 2021.  
 
Mae’r ddogfen hon yn cyflwyno’r strategaeth ar gyfer camau gweithredu a mentrau 
yn y dyfodol, er mwyn sicrhau y gallwn ganolbwyntio ar y ‘Meysydd Gweithredu’ y 
credwn fydd yn creu’r effaith fwyaf ac y bydd AaGIC yn gallu cyflawni newidiadau a 
gwelliannau effeithiol yn eu sgil.  Defnyddir y rhain i ddatblygu cynllun gweithredu 
manwl yn gynnar yn 2021-22.  
 
Fel staff yn AaGIC, GIG Cymru a’r sector cyhoeddus yng Nghymru, disgwylir i ni 
ymateb i ofynion ar gyfer dau agenda penodol ar draws ein gwaith presennol ac yng 
nghyd-destun cynllunio gweithgareddau yn y dyfodol: 
 
1) Bioamrywiaeth – yn unol â dyletswydd Adran 6 Deddf yr Amgylchedd (Cymru) 

2016 – gan adrodd yn ôl yn uniongyrchol i Lywodraeth Cymru bob tair blynedd 
(cyhoeddir yr adroddiad nesaf yn 2022). 

2) Datgarboneiddio – yn unol â Chynllun Cyflenwi Strategol Datgarboneiddio GIG 
Cymru 2020-2030 (cyhoeddwyd 24 Mawrth 2021) – adrodd drwy GIG Cymru yn 
debygol (NWSSP) i Lywodraeth Cymru (Bwrdd Datgarboneiddio) ond, ar adeg 
ysgrifennu (Mai 2010), nid yw wedi’i gadarnhau. 
 

Mae’n rhaid i AaGIC gyflawni gofynion unigol ar gyfer yr agendâu hyn, ond mae 
Strategaeth Bioamrywiaeth a Datgarboneiddio AaGIC yn cwmpasu’r ddau, er mwyn 
manteisio ar y cysylltiadau amlwg a naturiol, lle y bo’n bosibl. 

Fel unigolion, efallai y byddwn hefyd yn ystyried ein cyfraniad pwysig a gwneud 
newidiadau i’n ffordd o fyw er mwyn cefnogi’r ymdrech gyffredinol.  Rydym yn 
gobeithio y bydd y strategaeth hon yn ein helpu hefyd i gymryd camau cadarnhaol i 
newid y tu hwnt i’n bywydau gwaith. 
 
Beth bynnag yw eich sefyllfa, fel aelod o’n staff, mae AaGIC yn galw arnoch i 
weithredu. 
 
 

  

Am wybodaeth bellach, anfon sylwadau neu syniadau, neu i gymryd rhan yn y Grŵp 
Rhanddeiliaid Staff, cyfeiriwch at dudalennau mewnrwyd Bioamrywiaeth a Newid 

Hinsawdd : Bioamrywiaeth a Newid Hinsawdd (sharepoint.com) 

Neu cysylltwch â Justine.Cooper@wales.nhs.uk 

https://nhswales365.sharepoint.com/sites/heiw-intranet/SitePages/Earth-Day.aspx
mailto:Justine.Cooper@wales.nhs.uk

Cyd-destun 
Mae’r gydnabyddiaeth o effaith newid hinsawdd ar ein planed a’n hiechyd wedi bod 
yn cynyddu’n araf ers cryn amser, ond mae’r ffocws brys i fynd i’r afael â hyn yn 
ddatblygiad cymharol ddiweddar. 
 

Cyfeiriad Cenedlaethol 
 
Ym mis Ebrill 2019, cyhoeddodd Llywodraeth Cymru, gyda chefnogaeth y Senedd, 
Argyfwng ar yr Hinsawdd i Gymru. Er mwyn gweithredu datgarboneiddio, mae 
Llywodraeth Cymru wedi sefydlu deddfwriaeth rwymol, strategaethau ac 
uchelgeisiau i ysgogi gweithgarwch lleihau carbon yng Nghymru.  Ym mis Mawrth 
2019, lansiodd Prif Weinidog Cymru Ffyniant i Bawb: Cymru Carbon Isel.  Mae hyn 
yn cyflwyno cynllun Llywodraeth Cymru ar gyfer datgarboneiddio yng Nghymru.  Mae 
hefyd yn datgan yr uchelgais i’r sector cyhoeddus fod yn sero-net erbyn 2030, a’r 
polisi penodol i leihau allyriadau yn y sector iechyd. 
 

 
Cyhoeddwyd Cynllun Cyflenwi Strategol Datgarboneiddio GIG Cymru 2020-2030 ar 
24ain Mawrth 2021 a bydd yn llywio gwaith holl sefydliadau’r GIG i leihau allyriadau 
carbon ar draws meysydd allweddol, gan gynnwys adeiladau, trafnidiaeth, caffael a 
dulliau gweithredu at ofal iechyd (sy’n cynnwys menter sy’n gysylltiedig â gweithio 
ystwyth).  Mae ein disgwyliadau o ran sut y bydd hyn yn effeithio ar AaGIC eisoes 
wedi’u cynnwys yn y Cynllun ar gyfer 2021-245 ar Dudalen Amcan Strategol 5.5, ond 
bydd y cynllun cyflenwi cyhoeddedig yn cael ei adolygu yn fanwl ar ôl ei 
gymeradwyo. 
 
Mae newid hinsawdd yn newid patrymau tymheredd a’r tywydd, ac felly mae’n 
effeithio ar fywyd planhigion ac anifeiliaid ac yn achosi dirywiad bioamrywiaeth.  Mae 
Deddf yr Amgylchedd (Cymru) 2016 yn ymgorffori dyletswydd Adran 6 i gynnal a 
gwella bioamrywiaeth a hybu gwytnwch ecosystemau.  Cefnogir hyn gan Strategaeth 
a Chynllun Gweithredu Bioamrywiaeth Cenedlaethol i Gymru, a gynhyrchwyd gan 
Fwrdd Strategol Bioamrywiaeth Cymru ac a nodir yng Nghynllun Gweithredu Adfer 
Natur (NRAP) Cymru 2015.  
 
Yn 2020, diweddarwyd y  Cynllun Gweithredu Adfer Natur: 

https://llyw.cymru/llywodraeth-cymrun-datgan-ei-bod-yn-argyfwng-ar-yr-hinsawdd
https://llyw.cymru/cynllun-cyflenwi-strategol-ar-gyfer-datgarboneiddio-gig-cymru
https://llyw.cymru/cynllun-gweithredu-adfer-natur
https://llyw.cymru/cynllun-gweithredu-adfer-natur
https://llyw.cymru/sites/default/files/publications/2020-10/cynllun-gweithredu-adfer-natur-cymru-2020-2021.pdf

“i ystyried y dystiolaeth gynyddol ynghylch maint y golled o ran bioamrywiaeth a'r 
cyd-destun polisi newidiol yma yng Nghymru. Mae hyn yn cynnwys y fframwaith 
deddfwriaethol a'r Polisi Adnoddau Naturiol, effeithiau disgwyliedig ymadael â'r UE, 
yr argyfwng ecolegol cynyddol a'r angen i ymateb ar frys i hynny ochr yn ochr â'r 
ymateb i'r argyfwng hinsawdd.  
 
Mae pandemig Coronafeirws 2020 wedi rhoi pwyslais newydd ar yr angen i egluro'r 
blaenoriaethau brys ar gyfer bioamrywiaeth ac adferiad gwyrdd.” 
 
Mae’r amcanion a gyflwynwyd yn 2015 (gweler Atodiad 2), yr ydym wedi mapio ein 
strategaeth yn eu herbyn, yn parhau’n ddigyfnewid, ond nodwyd nifer o 
flaenoriaethau brys ar gyfer gweithredu ymhellach arnynt.  Mae un o’r rhain, ‘Cysoni'r 
ymatebion i argyfwng yr hinsawdd â'r argyfwng bioamrywiaeth’ yn cydnabod 
pwysigrwydd y cysylltiad rhwng newid hinsawdd a bioamrywiaeth.  Mae ein 
strategaeth yn adlewyrchu hyn ac yn mynd i’r afael â’n bwriadau ar gyfer cynnal a 
gwella bioamrywiaeth a mynd i’r afael ag effeithiau newid hinsawdd drwy 
ddatgarboneiddio. 
 

Dull gweithredu AaGIC 
 
Fel corff cyhoeddus, mae Addysg a Gwella Iechyd Cymru (AaGIC) yn 
ddarostyngedig i ofynion Deddf yr Amgylchedd (Cymru) 2016 a dyletswydd Adran 6.  
Mae AaGIC hefyd yn cael eu llywodraethu gan Ddeddf Llesiant Cenedlaethau’r 
Dyfodol a’i 7 nod ac, yn yr achos hwn, yn benodol datblygu ‘Cymru Gydnerth’. 
 
Rydym yn gweithio’n weithgar tuag at uchelgais Llywodraeth Cymru i sicrhau sector 
cyhoeddus sero-net erbyn 2030 a byddwn yn cydweithio gyda chydweithwyr yn GIG 
Cymru i gefnogi Cynllun Cyflenwi Strategol ar gyfer Datgarboneiddio GIG Cymru.  
Bydd uchelgais Llywodraeth Cymru yn ffocws clir i bob rhan o’r GIG a holl 
sefydliadau’r sector cyhoeddus ar gyfer y degawd nesaf a thu hwnt.  
 

Yn 2021, mae AaGIC wedi ymrwymo i gyflenwi rhaglen o newidiadau i leihau eu 
hallyriadau carbon, gwrthbwyso allyriadau angenrheidiol a chynnal a gwella 
gwytnwch bioamrywiaeth drwy fusnes arferol ei swyddogaethau.  Mae Amcan 
Strategol 5.5, ‘Cyflawni newidiadau sefydliadol i gyflawni gofynion bioamrywiaeth a 
newid hinsawdd’ wedi’i ymgorffori o dan Nod Strategol 5 y sefydliad, ‘bod yn 
gyflogwr enghreifftiol ac yn lle gwych i weithio’. 

 
Mae Strategaeth Bioamrywiaeth a Datgarboneiddio AaGIC yn cyflwyno uchelgeisiau 
lefel uchel y sefydliad a’i fwriadau i gyflawni gofynion, galw ar ei staff, rhanddeiliaid, 
partneriaid a chyflenwyr i weithredu, ac i wneud newidiadau cadarnhaol yn awr er 
mwyn cyflawni nodau tymor hwy i Gymru. 
 
Cyflwynodd AaGIC eu hadroddiad amgylcheddol cyntaf i Lywodraeth Cymru yn 
Rhagfyr 2021.  Cyhoeddir yr adroddiad nesaf yn 2022 a bob tair blynedd wedi hynny. 

Ymhlith yr ystyriaethau cefnogol ychwanegol sy’n cyflwyno’r cyd-destun ar gyfer y 
gwaith hwn mae: 

• Effaith arwyddocaol COVID-19 ar arferion busnes a chynlluniau adferiad 
gwyrdd 

• Cynllun Llywodraeth Cymru i wneud mwy nag ailgylchu a chyflawni economi 
gylchol yng Nghymru lle rydym yn parhau i ddefnyddio adnoddau ac yn osgoi 
gwastraff. 

• Uchelgais hirdymor Llywodraeth Cymru i 30% o’r gweithlu yng Nghymru   
i weithio o bell.  

 
 
Y gobaith yw y bydd ein hymgysylltiad gyda staff a’n cefnogaeth iddynt yn ein 
hannog a’n galluogi i gyd i wneud dewisiadau personol yn ogystal â rhai proffesiynol, 
pe byddwn yn dymuno gwneud hynny. 
 
Crëwyd y strategaeth hon yn unol â nodau strategol AaGIC, yn ogystal â nodau 
llesiant Cymru.  Mae’n ystyried adborth a dderbyniwyd gan staff mewn digwyddiadau 
ym mis Chwefror 2020, Hydref 2021 ac Ionawr 2021, yn ogystal ag ymgysylltu ar y 
strategaeth yn benodol ym mis Mai 2021, fel rhan o’n hymrwymiad i gynnwys staff ac 
ymgorffori ffordd o feddwl ar draws y sefydliad. 
 
Nodiadau 
Dylid darllen y strategaeth hon mewn cydweithrediad â Chynllun Tymor Canolig 
Integredig Cynllun Blynyddol AaGIC 2021-22 (a chynlluniau blynyddol dilynol sy’n 
cwmpasu’r un cyfnod). 
 
 
 
 
 
 
 
 
 
 
 
 
 
 
 
 
 
 
 
 
 
 
 

https://llyw.cymru/datganiad-llafar-ailgylchu-ar-adferiad-gwyrdd
https://llyw.cymru/datganiad-llafar-ailgylchu-ar-adferiad-gwyrdd
https://llyw.cymru/mwy-nag-ailgylchu-0
https://llyw.cymru/gweithio-o-bell

Beth mae AaGIC wedi’i wneud hyd yma 
 
Ymgysylltu a phennu cyfeiriad 
 
Ym mis Chwefror 2020, bu i ni hwyluso gweithgarwch yng Nghynhadledd Staff 
AaGIC a ysgogodd drafodaeth am y maes gwaith pwysig hwn.  Yn fuan wedyn, 
sefydlwyd grŵp rhanddeiliaid mewnol gyda chynrychiolaeth o bob rhan o’r sefydliad 
oedd â diddordeb yng ngwaith y grŵp (Atodiad 1). 
 
Yn ystod cyfnod o chwe mis, bu’r grŵp yn adolygu’r ddeddfwriaeth a’r gofynion a 
datblygwyd yr hyn rydym wedi’i alw yn ‘Feysydd Gweithredu’ blaenoriaeth, gyda nod 
ac amcanion allweddol ar gyfer pob un.  Rydym wedi datblygu cynllun cyfathrebu ac 
ymgysylltu, y mae nifer o gamau gweithredu eisoes wedi’u cyflawni, gan gynnwys 
lansio’r grŵp yn swyddogol a thudalennau mewnrwyd Bioamrywiaeth a Newid 
Hinsawdd y sefydliad ym mis Hydref 2020, cyflwyniadau mewn cynadleddau a 
digwyddiadau staff yn 2020 a dechrau 2021, a blogiau rheolaidd gan aelodau 
grwpiau.  Drafftiwyd Strategaeth Bioamrywiaeth a Datgarboneiddio 2021-2024 er 
mwyn gallu ymgysylltu â staff yn gynnar yn 2021. 
 
 Mae’r grŵp rhanddeiliaid yn parhau i ymgysylltu â’r holl staff drwy ddigwyddiadau 
staff a’r fewnrwyd, gan sicrhau bod staff yn ymwybodol o’r gwaith sy’n cael ei wneud 
a chynlluniau ar gyfer y dyfodol, yn ogystal â chreu cyfleoedd i bob aelod o staff 
gyfrannu at y drafodaeth a chyfranogi mwy pe byddent yn dymuno gwneud hynny.  
Ar adeg ysgrifennu’r strategaeth, cynhaliwyd y digwyddiad staff diweddaraf ar 25  

Ionawr 2021, lle gofynnwyd i’r staff bostio eu syniadau ar sut y gallai AaGIC eu helpu 
i gyflawni gostyngiad mewn allyriadau carbon. 
 
Bydd y grŵp rhanddeiliaid yn ystyried y rhain fel rhan o’i waith ehangach i ddatblygu 
cynllun gweithredu manwl yn unol â’r strategaeth hon. 
 
Bod yn rhagweithiol 
 
Ers ei sefydlu yn Hydref 2018, mae AaGIC wedi parhau i wneud gwelliannau i’w 
swyddfeydd pwrpasol yn Nhŷ Dysgu.  

Themâu Allweddol o ddigwyddiad staff AaGIC ar 25ain Ionawr 2021: 

Parhau i weithio gartref/o bell ac yn hyblyg a llai o deithio sy’n gysylltiedig â 
gwaith, wedi’i alinio â pholisi gweithio ystwyth 

Mwy o fannau gwefru a mannau gwefru cyflymach ar gyfer cerbydau trydan 
yn y maes parcio 

Mwy o opsiynau ailgylchu yn Nhŷ Dysgu, gan gynnwys caniatáu i staff ddod â 
mwy o’u hailgylchu o’u cartrefi i’w hailgylchu drwy’r gwaith 

Mwy o blanhigion ar dir Tŷ Dysgu ac yn y swyddfa 

Mae’r pandemig Covid-19 wedi ein gorfodi i ystyried a mabwysiadu ffyrdd newydd o 
weithio sydd, yn ystod cyfnod o flwyddyn ac sy’n parhau, wedi’u hymgorffori yn ein 
harferion ac wrth i ni gyflenwi ein gwasanaethau. Mae’r rhain wedi cael effaith 
uniongyrchol a chadarnhaol ar leihau ein hallyriadau carbon. I AaGIC, mae’r rhain yn 
y meysydd lle credwn y gallwn barhau i wneud gwahaniaeth drwy gadw lefelau 
allyriadau yn isel, er enghraifft drwy lai o deithio, gan staff ac eraill yr ydym yn 
gweithio gyda hwy neu yr ydym yn darparu gwasanaethau iddynt, lleihau ein defnydd 
o ddefnyddiau traul ac wrth argraffu, a chyflenwi mwy o’n gwasanaethau yn rhithiol.   
Rydym eisoes wedi dechrau ystyried manteision y ffyrdd newydd hyn o weithio ac 
rydym yn ymrwymedig i fabwysiadu’r rhain ar sail barhaol pan fyddant yn cyflawni 
anghenion busnes, yn ogystal â lleihau allyriadau carbon a helpu i gynnal a gwella 
bioamrywiaeth. 
 
Mae ein Strategaeth Bioamrywiaeth a Datgarboneiddio ar gyfer 2021-24 ar waith yn 
awr ac rydym yn datblygu cynlluniau manwl ar gyfer pob un o’n ‘Meysydd 
Gweithredu’ (gweler tudalennau 7-10) yn gynnar yn 2021-22. Bydd y rhain yn 
galluogi AaGIC i gymryd y camau nesaf i herio ein sefydliad i feddwl ac ymddwyn yn 
wahanol, er mwyn paratoi ar gyfer dyfodol mwy cynaliadwy i ni i gyd. 
 

 

 

 

 

 

 

Ers Hydref 2018, mae AaGIC wedi: 

Gosod goleuadau LED a synwyryddion symudiad y tu mewn a’r tu allan 

Cyflwyno cynllun ailgylchu i ddelio â’r deunyddiau mwyaf cyffredin y gellir 
eu hailgylchu, gan gynnwys bwyd, plastigau, batris a chetris arlliw 

Monitro gwastraff a faint sy’n cael ei ailgylchu drwy adroddiadau gan ein 
partneriaid gwaredu 

Dechrau defnyddio 100% o ynni gwyrdd, drwy waith gyda’n partneriaid, 
NWSSP 

Cynyddu’r lwfans drwy’r cynllun Beicio i’r Gwaith i £2500 i gynorthwyo staff 
i wneud dewisiadau trafnidiaeth mwy cynaliadwy 



8 
 

Beth fyddwn yn ei wneud yn 2021-24 
 
Drwy ein pedwar ‘Maes Gweithredu’ (gweler tudalennau 7-10), bydd AaGIC yn 
cefnogi:  

1. dyletswydd Adran 6 ar fioamrywiaeth yn Neddf yr Amgylchedd (Cymru) 2016; 
2. Amcanion Cynllun Gweithredu Adfer Natur (NRAP) 2015 (Atodiad 2);  
3. Mentrau a thargedau Cynllun Cyflenwi Strategol Datgarboneiddio GIG Cymru 

2020-2030.  
 
Rydym wedi pennu’r Meysydd Gweithredu hyn fel blaenoriaethau ar gyfer: 
 

• sicrhau ein llwyddiant yn cefnogi amcanion NRAP; 
• cyflwyno rhaglen o dargedau cynyddrannol i leihau ein hallyriadau carbon yn 

unol â Chynllun Datgarboneiddio’r GIG (wrth i ni symud tuag at sefyllfa carbon 
sero-net ar draws y sector cyhoeddus yng Nghymru). 

 

Nodir y Meysydd Gweithredu mewn mwy o fanylder yn y tudalennau canlynol.  
Maent yn ffurfio’r fframwaith ar gyfer cyfres fwy manwl o gamau gweithredu i gefnogi 
amcanion NRAP a mentrau a thargedau datgarboneiddio GIG Cymru ac i gyflawni 
ein huchelgeisiau. 
 
Bydd ein cynlluniau gweithredu manwl yn cael eu datblygu yn 2021.  Byddwn yn 
adrodd yn fewnol yn erbyn ein cynlluniau gweithredu.  Byddwn yn adrodd yn allanol i 
Lywodraeth Cymru yn erbyn amcanion NRAP a mentrau a thargedau 
datgarboneiddio GIG Cymru. 
 
  

Meysydd Gweithredu AaGIC: 

1. Ymgysylltu a chefnogi ein staff 

2. Caffael cynaliadwy 

3. Datblygu Tŷ Dysgu a chefnogi ein cymunedau lleol 

4. Cynaliadwyedd amgylcheddol 

https://llyw.cymru/deddf-yr-amgylchedd-cymru-2016-taflenni-ffeithiau
https://llyw.cymru/cyhoeddi-cynlluniau-datgarboneiddio-uchelgeisiol-gig-cymru
https://llyw.cymru/cyhoeddi-cynlluniau-datgarboneiddio-uchelgeisiol-gig-cymru

Ein Meysydd Gweithredu 
Maes Gweithredu 1: Ymgysylltu a chefnogi ein staff 
 

Beth mae hyn yn ei olygu: 
 
Dyma ein maes gweithredu cyntaf oherwydd mae’n hollbwysig er mwyn cyflenwi’r 
strategaeth hon.  Bydd ein staff yn cynhyrchu syniadau, yn arwain ac ysgogi drwy 
fentrau ac yn cynorthwyo ac yn gwneud newidiadau.  Er mwyn i bob un ohonom allu 
cyflawni’r hyn sydd ei angen, mae angen i ni rannu a darparu mynediad at 
wybodaeth, arweiniad a chefnogaeth arbenigol a dibynadwy.  Mae angen i ni 
ymgysylltu ar y pwnc a modelu’r math o ymddygiad yr hoffwn ei weld ar bob lefel o’r 
sefydliad. 
 
Ein nod: Codi ymwybyddiaeth ac ymgysylltu’n fewnol ac yn allanol yn barhaus 

 
Ein hamcanion: 
 
1. Ymgysylltu â staff ar ddatblygu’r strategaeth hon a chynlluniau a mentrau ar gyfer 

y dyfodol 
2. Ymgysylltu a chefnogi staff i weithredu a mabwysiadu mentrau newydd a 

thrawsnewidiol 
3. Ymgorffori bioamrywiaeth a datgarboneiddio wrth gyflenwi ein cynlluniau 

strategol 
4. Cydweithio ar draws rhwydweithiau mewnol ac allanol i ddatblygu mentrau sy’n 

creu buddion ehangach 
5. Dathlu ein llwyddiannau yn fewnol ac allanol 

 
Ein bwriadau: 
 
• Wrth ddatblygu ein cynlluniau strategol ar leihau a gwrthbwyso allyriadau carbon, 

byddwn yn ymgorffori pwyslais, wedi’i ysgogi gan nod Llywodraeth Cymru o 
sicrhau sector cyhoeddus carbon sero-net yng Nghymru erbyn 2030, Cynllun 
Cyflenwi Strategol Datgarboneiddio GIG 2020-2030 a Deddf Llesiant 
Cenedlaethau’r Dyfodol.  Byddwn yn ymgorffori pwyslais tebyg ar gynnal a gwella 
bioamrywiaeth a hyrwyddo gwydnwch ecosystemau, yn unol â dyletswydd Adran 
6 yn Neddf yr Amgylchedd (Cymru) 2016 a Deddf Llesiant Cenedlaethau’r 
Dyfodol 2015.  

 
• Byddwn yn gweithio i leihau allyriadau carbon ar draws y sefydliad cyfan ac felly, 

er mwyn helpu ein staff i’n helpu ni gyflawni gostyngiadau, un maes ffocws 
allweddol i ni yw codi ymwybyddiaeth ac ymgysylltu’n fewnol ac allanol yn 
barhaus, gan gynnwys gweithredu’r polisi gweithio ystwyth. 

 
• Byddwn yn cyflwyno fframwaith llywodraethu priodol ac yn cefnogi ei weithrediad, 

gan gynnwys datblygu staff, eu cyfeirio at wybodaeth ac offer a chyfleoedd i 
gynnwys staff mewn prosiectau a mentrau.  Bydd y rhain yn sicrhau ein bod yn 
gallu ymgorffori syniadau a chamau gweithredu yn ein sefydliad, a chefnogi 
unigolion ymhellach i ddatblygu gwybodaeth a dealltwriaeth er mwyn iddynt allu 

ystyried a gwneud newidiadau yn y gwaith ac yn eu bywydau personol, os 
byddant yn dewis gwneud hynny. 

 
• Byddwn yn mesur ymgysylltiad yn fewnol ac yn allanol drwy’r fewnrwyd, y wefan 

a nifer y bobl sy’n ymgysylltu â’r cyfryngau cymdeithasol, sy’n hoffi ac yn rhoi 
sylw ar dudalennau, blogiau a phostiadau perthnasol.  Byddwn yn parhau i 
ymgysylltu â staff ac yn gofyn am adborth uniongyrchol mewn cynadleddau a 
digwyddiadau staff a thrwy geisiadau i weithredu, yn ogystal â chynnal arolygon 
barn rheolaidd i ganfod beth yw’r lefelau ymgysylltu presennol.  Byddwn yn 
monitro diddordeb ac ymgysylltiad mewn gweithgareddau a mentrau penodol pan 
fyddwn yn datblygu a gweithredu ein cynllun gweithredu manwl, a byddwn yn 
parhau i rannu a dathlu ein llwyddiannau gyda phob un o’n rhanddeiliaid. 

Maes Gweithredu 2: Caffael Cynaliadwy 
 
Beth mae hyn yn ei olygu: 
 
Rydym eisiau gallu gwneud yn siŵr bod AaGIC ond yn caffael nwyddau a 
gwasanaethau sy’n cael eu rheoli neu eu cynhyrchu’n gynaliadwy ac rydym eisiau 
gallu dylanwadu ar hyn yn fewnol ac allanol, i’r graddau y mae hynny’n bosibl. 
 
Ein nod: Caffael nwyddau a gwasanaethau yn gynaliadwy 

 
Ein hamcanion: 
 

1. Sicrhau bod y cyflenwadau a ddefnyddiwn yn fewnol yn Nhŷ Dysgu ac yn 
allanol at ddibenion gwaith yn dod o ffynonellau cynaliadwy 

2. Lleihau’r swm o argraffu a wnawn at ddibenion gwaith ar ac oddi ar y safle 
3. Gwella/ehangu ein cynllun ailgylchu presennol 
4. Sicrhau bod y broses o gaffael cynhyrchion a gwasanaethau yn gynaliadwy 

drwy gydgysylltu ag adran Gaffael y GIG a deall gofynion y fframwaith 
5. Ystyried cyfleoedd i gaffael nwyddau sy’n fioddiraddadwy 

 

Ein bwriadau: 

• O fewn systemau caffael GIG Cymru, byddwn yn sicrhau bod y cyflenwadau a 
ddefnyddiwn yn Nhŷ Dysgu yn dod o ffynonellau cynaliadwy a’u bod yn 
ecogyfeillgar, gan gynnwys y papur a’r cynhyrchion a ddefnyddir gan ein 
contractwyr, gan gynnwys cynhyrchion glanhau a phaent. 

 
• Byddwn yn monitro a, lle bo’n bosibl, gwella ein cynllun ailgylchu. 

 
• Byddwn yn gweithio gydag adran Gaffael Partneriaeth Cyd-wasanaethau GIG 

Cymru i ddeall y gofynion sydd ar waith ar gyfer cyflenwyr yn Fframwaith Caffael 
y GIG ac i ystyried y cyfleoedd i gaffael nwyddau sydd wedi’u gwneud o nwyddau 
sydd wedi’u hailddefnyddio neu eu hailgylchu. 

 
• Byddwn yn pennu targedau ar gyfer lleihau argraffu yn Nhŷ Dysgu ac yn ystyried 

opsiynau ar sut y gallwn sicrhau hefyd bod y cyflenwadau o bapur a ddefnyddiwn 
y tu allan i Dŷ Dysgu yn deillio o ffynonellau cynaliadwy. 

Maes Gweithredu 3: Datblygu Tŷ Dysgu a chefnogi ein cymunedau lleol 
 
Beth mae hyn yn ei olygu: 
 
Pan fyddwn yn trafod datblygu Tŷ Dysgu yng nghyd-destun bioamrywiaeth, rydym yn 
golygu tir a swyddfeydd mewnol yr adeilad.  Mae hyn hefyd yn berthnasol i Faes 
Gweithredu 4 a chynaliadwyedd amgylcheddol yn nhermau effeithlonrwydd carbon 
yr adeilad.  
 
Mae cefnogi ein cymunedau lleol yn golygu datblygu perthnasau a gwneud 
gwahaniaeth cadarnhaol i’r amgylchedd i bawb sy’n byw neu’n gweithio yno.  Mae 
hyn yn cysylltu’n naturiol ag iechyd a llesiant ein staff ein hunain a’n cylch gwaith 
cenedlaethol ar gyfer iechyd a lles gweithlu GIG Cymru. 
 
Ein nod: Cynyddu gwytnwch ein hamgylchedd naturiol yn Nhŷ Dysgu a thrwy 
gydweithio â’n cymunedau lleol 

 
Ein hamcanion: 
 

1. Datblygu’r ardal fach ar safle Tŷ Dysgu, ystyried cyfleoedd i wella 
bioamrywiaeth 

2. Ymchwilio i gyfleoedd i gymryd rhan mewn prosiectau cymunedol yn ein 
hardaloedd lleol 

3. Ystyried defnydd parhaus ac effeithiol o Dŷ Dysgu, gennym ni ac eraill 
 
Ein bwriadau: 
 
• Byddwn yn ceisio cyngor gan elusennau a sefydliadau bywyd gwyllt i’n helpu i 

benderfynu ar y defnydd gorau o’r ardal fach sydd ar gael i ni.  Byddwn yn 
ystyried opsiynau ar gyfer plannu ac annog bywyd gwyllt, gan gynnwys adar, 
gwenyn, gloÿnnod byw a phryfed, a byddwn yn ceisio gwella ein hamgylchedd 
uniongyrchol at ddibenion iechyd a lles, i’n staff ac i eraill sy’n ymweld â’n 
safleoedd. 

 
• Byddwn yn ymchwilio i gyfleoedd i gymryd rhan mewn prosiectau cymunedol yn 

ein hardaloedd lleol drwy ddatblygu cysylltiadau gyda’n cymunedau, sy’n lleol i 
Dŷ Dysgu a’n cartrefi.  Gallai’r rhain fod yn brosiectau sy’n cael eu harwain 
gennym, neu’n rhai yr ydym yn penderfynu eu noddi, naill ai’n uniongyrchol drwy 
gyllideb AaGIC neu drwy ymdrechion codi arian.  Byddwn yn ymchwilio i 
drefniadau mwy ffurfiol i staff wirfoddoli i gefnogi prosiectau neu ddigwyddiadau 
lleol a byddwn yn ceisio cyfleoedd i gyfrannu at ymdrechion i liniaru effeithiau 
newid hinsawdd, er enghraifft llifogydd.  Byddwn yn cysylltu prosiectau i’n cylch 
gwaith lleol a chenedlaethol ar gyfer iechyd a lles ein staff a gweithlu GIG Cymru 
ac yn chwilio am gyfleoedd i rannu arfer da neu gydweithio gyda sefydliadau 
eraill GIG Cymru. 

 
•  O fewn fframweithiau caffael GIG Cymru, byddwn yn sicrhau bod contractwyr yn 

defnyddio cynhyrchion ecogyfeillgar ac yn parhau i fonitro’r defnydd o Dŷ Dysgu 
gan ein staff ac eraill er mwyn penderfynu ar y defnydd gorau o’n cyfleusterau. 

Maes Gweithredu 4: Cynaliadwyedd amgylcheddol 
 
Beth mae hyn yn ei olygu: 
 
Mae cyswllt uniongyrchol rhwng y Maes Gweithredu hwn a lleihau allyriadau carbon 
pan fydd hynny’n bosibl, yn ein gwaith presennol ac wrth gynllunio gweithgareddau 
yn y dyfodol, er mwyn cyfrannu i gyflawni’r targedau yng Nghynllun Datgarboneiddio 
GIG Cymru, yn unol ag uchelgais Llywodraeth Cymru am sector cyhoeddus carbon 
sero-net yng Nghymru erbyn 2030. 
 
Ein nod: Lleihau ôl-troed carbon AaGIC 
 
Ein hamcanion: 
 

1. Monitro ein ôl-troed carbon a chymryd camau priodol a fydd yn cael yr effaith 
fwyaf i’w leihau 

2. Hybu cynlluniau presennol a mentrau newydd a ddatblygwn 
3. Pennu targedau yn unol â thargedau Llywodraeth Cymru/GIG a’n huchelgais 

sefydliadol ac adrodd ar berfformiad yn rheolaidd drwy’r systemau presennol 
4. Cydweithio gyda rhwydweithiau ar draws GIG Cymru, sefydliadau eraill y 

sector cyhoeddus ac yn ein cymunedau lleol i rannu a datblygu gwybodaeth, 
dealltwriaeth ac arfer gorau 

 
Ein bwriadau: 

• Byddwn yn ymateb i adroddiad Gwasanaeth Egni Llywodraeth Cymru 2020, drwy 
ymgysylltu Gwasanaeth Egni Llywodraeth Cymru i gynnal astudiaethau 
dichonoldeb manwl ar gyfer paneli solar a gwelliannau i’n system wresogi ac oeri.  
Byddwn yn ystyried ystod o fentrau i leihau allyriadau carbon a chynorthwyo staff 
i wneud y newidiadau angenrheidiol yn y gwaith ac adref, gan gynnwys mwy o 
fannau gwefru cerbydau trydan a mannau gwefru cyflymach, yn unol â Chynllun 
Cyflenwi Strategol Datgarboneiddio GIG Cymru 2020-2030. 
 

• Byddwn yn sicrhau ein bod yn cydweithio â chydweithwyr yn y GIG ac eraill i 
weithredu’r mentrau a’r camau gweithredu a amlinellwyd yng Nghynllun 
Datgarboneiddio GIG Cymru, er mwyn datblygu ein gwybodaeth a’n 
dealltwriaeth, ac i ystyried unrhyw ddulliau newydd neu arfaethedig i leihau 
allyriadau carbon. 

 
• Byddwn yn datblygu targedau i’n helpu i leihau ein hallyriadau carbon fesul tipyn 

rhwng 2021 a 2030, a thu hwnt.  Byddwn yn datblygu Dangosyddion Perfformiad 
Allweddol i fesur ein cynnydd ac adrodd yn rheolaidd yn fewnol ac yn chwarterol 
drwy adroddiadau ar berfformiad sefydliadol. 

Atodiad  
Atodiad 1: Aelodaeth Grŵp Rhanddeiliaid Staff Bioamrywiaeth a Newid 
Hinsawdd 

 

Aelod Teitl Cyfarwyddiaeth 
Ben Baker (Cefnogaeth 
Prosiect) 

Swyddog Cefnogaeth 
Prosiect 

Gwasanaethau Cynllunio, 
Perfformiad a 
Chorfforaethol 

Beckie Chandler (ar 
gyfnod mamolaeth ar 
hyn o bryd) 

Swyddog Strategaeth a 
Chynllunio’r Gweithlu 

Y Gweithlu a Datblygu 
Sefydliadol 

Justine Cooper 
(Cadeirydd) 

Partner Cynllunio a 
Pherfformiad Busnes 

Gwasanaethau Cynllunio, 
Perfformiad a 
Chorfforaethol 

Georgia Croft Derbynnydd a 
Chynorthwyydd 
Gweinyddol 

Cefnogaeth Weithredol  

Sion Ford Swyddog Gyrfaoedd ac 
Ehangu Mynediad 

Y Gweithlu a Datblygu 
Sefydliadol 

Liz Hargest Rheolwr Datblygu Addysg Nyrsio 
Jo Hendry Swyddog Cefnogaeth 

Ddigidol 
 

Digidol 

Lauren Howells 
(Cymorth Gweinyddol) 

Cynorthwyydd 
Gweinyddol, 
Gwasanaethau Cynllunio, 
Perfformiad a 
Chorfforaethol 

Gwasanaethau Cynllunio, 
Perfformiad a 
Chorfforaethol 

Rachel Mooney Arweinydd Rhaglen 
(Hyfforddiant Endosgopi 
Cenedlaethol) 

Nyrsio 

Sian Parker Hornsey Rheolwr Ailddilysu ac 
Ansawdd) 
Uned Cefnogaeth 
Ailddilysu 

Meddygol 

Claire Smith Rheolwr Rhaglen y 
Gweithlu  

Y Gweithlu a Datblygu 
Sefydliadol 

Rebecca Vincent 
(Cymorth Cyfathrebu) 

Uwch Swyddog Cyfathrebu  Y Gweithlu a Datblygu 
Sefydliadol 

Atodiad 2: Meysydd Gweithredu AaGIC wedi’u mapio yn erbyn amcanion 
Cynllun Gweithredu Adfer Natur 2015 
 
 
 Meysydd Gweithredu AaGIC 
Amcanion NRAP  Ymgysylltu 

a chefnogi 
ein staff 

Caffael 
cynaliadwy 

Datblygu 
Tŷ  Dysgu 
a chefnogi 
ein 
cymunedau 
lleol 

Cynaliadwyedd 
amgylcheddol 

1 Ymgysylltu a 
chefnogi 
cyfranogiad a 
dealltwriaeth er 
mwyn ymgorffori 
bioamrywiaeth 
ym mhob 
penderfyniad a 
wneir ar bob lefel 
 

    

2 Diogelu 
rhywogaethau a 
chynefinoedd 
pwysig iawn a 
gwella eu dulliau 
rheoli 
 

    

3 Cynyddu 
gwytnwch ein 
hamgylchedd 
naturiol drwy 
adfer 
cynefinoedd sydd 
wedi dirywio a 
chreu 
cynefinoedd 
 

    

4 Mynd i’r afael â 
phwysau 
allweddol ar 
rywogaethau a 
chynefinoedd 
 

    

5 Gwella ein 
tystiolaeth, 
dealltwriaeth a 
gwaith monitro 

6 Rhoi fframwaith 
llywodraethu ar 
waith a chefnogi 
ei weithrediad  

Cyfeiriadau 
 
 

• Deddf yr Amgylchedd (Cymru) 2016 

• Gwneud Lle i Natur, Iechyd Cyhoeddus Cymru, Rhagfyr 2019 

• GIG Cymru a’r Ddyletswydd Bioamrywiaeth, Hwb Iechyd a Chynaliadwyedd, 

Iechyd Cyhoeddus Cymru (gyda chefnogaeth gan Cyfoeth Naturiol Cymru) 

• Cynllun Cyflenwi Strategol Datgarboneiddio GIG Cymru 2020-2030, GIG 

Cymru/Yr Ymddiriedolaeth Garbon, Mawrth 2021 

• Cynllun Gweithredu Adfer Natur 2015, Gosod y trywydd ar gyfer 2020 a thu 

hwnt: Ein Strategaeth ar gyfer Natur, 2015 (NRAP 2015), Bwrdd Strategol 

Bioamrywiaeth Cymru [mae’r aelodau yn cynrychioli rheolwyr tir a môr, 

Cyfoeth Naturiol Cymru, y trydydd sector amgylcheddol, awdurdodau lleol, 

Partneriaeth Bioamrywiaeth Cymru a Llywodraeth Cymru] 

• Cynllun Gweithredu Adfer Natur Cymru 2020-21 (NRAP 2020-21) 

• Partneriaeth Bioamrywiaeth Cymru, https://www.biodiversitywales.org.uk/Cartref   

• Deddf Llesiant Cenedlaethau’r Dyfodol (Cymru) 2015 

 
 
 
 

https://llyw.cymru/deddf-yr-amgylchedd-cymru-2016-taflenni-ffeithiau
https://icc.gig.cymru/pynciau/iechyd-a-chynaliadwyedd/
https://icc.gig.cymru/pynciau/iechyd-a-chynaliadwyedd/
https://llyw.cymru/cynllun-cyflenwi-strategol-ar-gyfer-datgarboneiddio-gig-cymru
https://llyw.cymru/cynllun-gweithredu-adfer-natur
https://llyw.cymru/cynllun-gweithredu-adfer-natur
https://llyw.cymru/cynllun-gweithredu-adfer-natur
https://www.biodiversitywales.org.uk/Cartref
https://www.futuregenerations.wales/cy/about-us/future-generations-act/

